
Originalni naucni rad
Muharem Adilovi¢'

STAVOVI RODITELJA O UKLJUCIVANJU
UCENIKA S POSEBNIM POTREBAMA U
REDOVNE SKOLE

,» Nikada nisam srela roditelja djeteta s posebnim potrebama,
koji se nije nadao da ¢e njegovo dijete, jednog dana steci
prijatelje i komunikacijsku povezanost sa zajednicom. *
(Mara Sapon-Shevin, 2005)

Sazetak

Stavovi roditelja su vazan preduvjet za uspjesnu realizaciju
inkluzivnih procesa. U ovom radu su prikazani rezultati ispitivanih
stavova 236 roditelja, i to 22 roditelja ucenika s posebnim potrebama
i 214 roditelja redovnih ucenika, prema odgojno-obrazovnoj inkluziji.
IstrazZivanje je provedeno u dvanaest Skola na razlicitim lokalitetima
na podrucju Zenice, u dvije skole na podrucju opéine Kakanj te jednoj
Skoli s podrucja op¢ine Maglaj. U svrhu ovog istraZivanja koristen je
., inventar stavova roditelja o integraciji hendikepiranih ucenika u
redovne Skole “ (Mesali¢ i Ibrali¢, 2004). Upitnik za nastavnike, osim
opstih podataka o ispitanicima, sadrzi 30 indikatora stavova datih u
obliku tvrdnje (slazem se, neodlucno i ne slazem se). Jedan broj
tvrdnji dat je u inverziji, a razlike u stavovima ispitanika izracunate
su F-testom. Dobijeni podaci su pokazali da najveci broj ispitanika
165 (69,9%) ima pozitivan stav. Utvrdeno je da postoji znacajna
razlika izmedu roditelja djece s posebnim potrebama i roditelja djece
bez posebnih potreba po pitanju inkluzije.

Kljucéne rijeci: inkluzija, pretpostavke, stavovi roditelja.

Uvod

Posljednjih decenija u savremenim druStvima dogadaju se
promjene vezane za odgoj i obrazovanje djece s posebnim

madilovic@gmail.com
Rad autora je dostavljen 31. 05. 2012. godine, a prihvaéen za objavljivanje 02.

potrebama. Odnos drustva prema djeci s posebnim potrebama usko
je povezan sa specifiénim drustveno-ekonomskim 1 kulturoloskim
uslovima svake sredine. Polozaj te djece, njihovo etiketiranje, pa i
odredena diskriminacija, drustveno su uslovljeni. Poteskoce koje
objektivno postoje kod djece s posebnim potrebama ponekad
predstavljaju veliki problem u njihovoj komunikaciji s ostalom
populacijom. Da bi svjetsku paznju usmjerile ka potrebi za
unapredenjem ravnopravnosti kroz moguénosti punog uklju¢ivanja
osoba s posebnim potrebama u drustvo, ¢lanice Ujedinjenih nacija
preporucile su aktivne korake kojima se postize cilj punog
uklju¢ivanja u svjetsko drustvo. Reformu u ovom dijelu
obrazovnog sistema u obavezi je provesti Bosna i Hercegovina kao
¢lanica Ujedinjenih nacija.

S obzirom na to da kvalitet realizacije procesa inkluzije u
Skolama uveliko ovisi o akterima od kojih su i roditelji djeteta,
smatramo bitnim svoje istrazivanje fokusirati na ispitivanje stavova
roditelja radi boljeg razumijevanja izazova s kojima se oni susrec¢u
u odgoju svoje djece, kako bismo ukazali na segmente u kojima je
potrebno pruziti odgovarajuéu stru¢nu podrsku roditeljima. Iako se
moze pretpostaviti da roditelji djece s posebnim potrebama
podrzavaju ukljucivanje svoje djece u redovan nastavni proces,
jako je znacajno da tu pretpostavku i empirijski potvrdimo s
obzirom na to da proces inkluzije sa sobom donosi i realne
potesko¢e s kojima su roditelji djece s posebnim potrebama
najbolje upoznati. Jesu li oni sigurni u opravdanost uvodenja
inkluzije kada je u pitanju pomo¢ njihovoj djeci, posebno kada je u
pitanju socijalizacija njihove djece 1 moguénost pronalazenja
prijatelja u razredu? Takoder, praksa brige i odgoja djeteta s
posebnim potrebama pokazuje da je teret odgajanja ve¢im dijelom
na majci, dok je otac obicno zauzet obezbjedenjem
egzistencionalne sigurnosti porodice te smatramo bitnim ispitati i
postojanje eventualnih razlika u stavovima prema inkluziji 1 podrsci
roditeljima u odgoju djece po osnovu spola roditelja.

1. Obrazovanje djece s posebnim potrebama

Termin inkluzija se najces¢e koristi u obrazovnim krugovima,
a posebno u oblasti teskoca u razvoju (posebne potrebe), iako ga
sre¢emo 1 kod politicara, ljudi koji su zaduzeni za sistemske
reforme, manjinskih grupa, ukratko, inkluzija nije samo pitanje
posebnih potreba. U odgoju i obrazovanju, u svom opStem

znacenju, odnosi se na proces i praksu obrazovanja ucenika s
posebnim potrebama koji se ukljuuju u redovna odjeljenja, skole
koje ¢e pohadati normalno, kao da nemaju posebnu potrebu
(Alvesson, 2000). Inkluzija znaci biti uklju¢en, obuhvacen,
pripadati, biti s drugima. Inkluzija ne zna¢i da smo svi jednaki,
nego stvara novi odnos prema svemu S§to je razliCito i podstice
medusobno podrzavanje te obogacuje naSe mogucnosti za stvaranje
novih ideja. Ona radije govori o razli¢itim moguénostima nego o
nedostacima 1 stavlja u pitanje pojmove kao Sto su ,,prosjecan” i
,.normalan®. Ona se namece kao nadredeni pojam integraciji i
podrazumijeva ukljuivanje osoba s posebnim potrebama,
teSko¢ama u uc€enju i uopste teSkocama u socijalnoj integraciji, ne
samo u ,,vaspitno-obrazovnom sistemu, nego i u svakodnevnom
zivotu i drustvenoj stvarnosti (Misi¢, 1995). Sustina inkluzivnog
modela je promjena cjelokupnog obrazovnog sistema, $to znaci da
se promjene uvode kako za djecu sa tako i za djecu bez razvojnih
teSko¢a. Osnovni moto ove nove skole je ,.8kola po mjeri djeteta®.
U Bosni i Hercegovini je u toku reforma vaspitno-obrazovnog
sistema, koja joS uvijek u najve¢oj mjeri podrazumijeva stvaranje
uslova za inkluzivno obrazovanje 1 gotovo incidentno
sveobuhvatno ukljucivanje djece i omladine u redovne skole.
Model inkluzivnog odgojno-obrazovnog sistema podrazumijeva da
svi uCenici zajedno rjeSavaju probleme medusobnih odnosa, da
ucitelji i ostalo stru¢no osoblje, u saradnji sa sluzbenim strukturama
Skole, rjesavaju probleme odgojno-obrazovnog plana i programa,
da ucitelji 1 roditelji zajedno rjeSavaju probleme vezane za odgoj 1
obrazovanje svakog ucenika (Mesali¢ i sar., 2007). Od velikog je
znacaja da roditelji budu dobro primljeni u skoli i1 razredu koji
pohada njihovo dijete, kako bi postali dio tima za inkluzivnu
edukaciju 1 socijalizaciju. Ovdje bi do punog izrazaja doSla i
Cuvena izreka: ,,Ponudite drugima posStovanje, toleranciju i

prihvatanje, jer to moZe znaCiti uspjeh u procesu inkluzije.*
(Kliewer, 2005)

Znacaj stavova roditelja prema inkluziji

Roditelji su osobe od kojih u najve¢oj mjeri zavisi cjelokupno
ponasanje i razvoj djeteta. Dijete pod utjecajem roditelja u najvecoj
mjeri oblikuje svoju li¢nost. Od roditelja dijete dobrim dijelom
usvaja sistem vrijednosti koji postoji u drustvenoj zajednici, pa tako
i stavove prema svemu S$to nalaze u svojoj okolini. O povezanosti

stavova roditelja i djece govore mnogi autori (Heieschberger,
Gilliard, 1965, prema Ki§ Glavas, 1999). O utjecaju raznih faktora
na formiranje stavova prema vlastitom djetetu s posebnim
potrebama 1 njegovoj vaspitno-obrazovnoj integraciji poznati su
faktori: prilagodenost, struktura li¢nosti roditelja, kvalifikacija,
socioekonomski status u porodici, stepen djetetove teskoce,
hronoloska dob djeteta, uklju¢enje porodice u okolinu i sl. Ukoliko
roditelji imaju neadekvatne stavove, stavove odbijanja ili nerealan
stav prezasti¢ivanja svoga djeteta s posebnim potrebama, mogu
nastati ozbiljni problemi u socijalnom i emocionalnom
prilagodavanju i djeteta i roditelja, Sto svakako moze znacajno
utjecati na ostvarivanje procesa inkluzije (Mesali¢, 2004). Mavrin-
Cavor 1 sar. (1977) zeljeli su utvrditi razlike u strukturi stavova
roditelja djece s mentalnom retardacijom i roditelja koji nemaju
dijete s posebnim potrebama u odnosu na vlastito dijete. Te su
relacije posmatrane u odnosu na neke elemente socio-ekonomskog
statusa porodice i neurotske reakcije roditelja, Sto su bili sekundarni
ciljevi rada. Dosla je do zakljucka da kod roditelja koji imaju dijete
s mentalnom retardacijom preovladava emocionalna komponenta
stava, Sto je naCelo za pretpostavku o nestabilnosti stava roditelja.
U istom istrazivanju autorica je utvrdila da je u grupi roditelja koji
imaju dijete s mentalnom retardacijom bilo izrazito i pozitivnih, ali
1 izrazito negativnih stavova. Lewis (1975) u svom istrazivanju
navodi neke stavove roditelja koji su zasnovani na predrasudama, a
ogledaju se u strahu da ¢e djeca s posebnim potrebama, prije svega,
negativno utjecati na razvoj njihove djece bez posebnih potreba.
Palmer je jo§ 1980. istrazivao stavove grupe roditelja i smatra da
zele da njihova djeca pohadaju redovne skole. Roditelji su istakli
da je potrebno izvrsiti reforme Skolskog sistema, predlozili su
reforme Skolskih programa kako bi se djeci obezbijedili uslovi za
pracenje barem nekih Skolskih aktivnosti. Radovanci¢ (1994) istice
da je besmisleno raspravljati o inkluziji djeteta (istrazivanje s
djecom ostecenog sluha) bez njihovih roditelja, jer oni najvise
znaju o funkcionisanju svog djeteta, dok Stanci¢ (1982) takoder
govori o nephodnosti aktivnog sudjelovanja roditelja u planiranju
rada s njihovim djetetom. ,,Kooperativno, podupiruce partnerstvo
izmedu Skolske uprave, ucitelja i roditelja treba razvijati i na
roditelje treba gledati kao na aktivne sudionike pri donoSenju
odluka®, jer su oni upravo najveéi izvor informacija o djetetu.
Razlike u stavovima prema inkluziji u Republici Hrvatskoj
ispitivali su: Uzelac (1995, razlike u stavovima roditelja ucenika s

oSte¢enim sluhom), Analiza stavova roditelja prema inkluziji
(Teodorovi¢, 1982, utvrdila je nedovoljno jasan stav roditelja
prema integraciji ucenika s lakom mentalnom retardacijom).
Fulgosi-Masnjak (1989) ispitivala je stavove roditelja djece bez
posebnih potreba, u ¢ije su razrede integrisana djeca s lahkom
mentalnom retardacijom, prema integraciji tih u¢enika. Utvrdila je
da su stavovi spomenutih roditelja prema djeci s lahkom
mentalnom retardacijom pretezno blizu neutralnih vrijednosti.
Guralnick, Connor i Hamomond (prema Kis-Glavas, 1999),
ispitujuci stavove majki djece s posebnim potrebama integrisanih u
redovne Skole, utvrdili su da obje grupe majki istiu vrijednost
odnosa s vrSnjacima i stvaranje prijateljstva za razvoj njihovog
djeteta. Obje grupe majki su, pored toga, jasno izrazile zabrinutost
zbog moguénosti da njihovo dijete vrSnjaci bez posebnih potreba
odbiju 1 istakle potrebu prisutnosti druge djece s posebnim
potrebama u odjeljenju, kako bi se podstakla tolerancija i
prihvatanje. Sakoti¢ (2008) navodi neke probleme roditelja djece s
posebnim potrebama:

— Suoceni su s bolnom istinom s kojom Zive ¢itavog Zivota.

— Cesto imaju probleme emocionalne prirode (osjeé¢anje
nemo¢i, pesimizam, osjecaj krivice, sumnje i sl.).

— Nivoi aspiracije i ocekivanja roditelja u pogledu nivoa
postignuca djeteta ¢esto mogu biti nerealni.

— Ulazu mnogo vece napore u poredenju s roditeljima djece
koja nemaju posebne potrebe.

— Nedovoljna informisanost o specificnim smetnjama
njihove djece stvara im poteskoce u podizanju djece.

— Moguéa nepovoljna materijalna situacija stvara im
dodatne probleme (nemogucnost lijeCenja  djece,
nemogucénost nabavke pomagala i sl.).

— Prema zakonodavnoj politici imaju svoja formalna prava,
medutim, veéina ove populacije ova prava ne ostvaruje.

— Suoceni su s velikim brojem predrasuda koje su prisutne
prema ovoj populaciji djece i roditelja.

Specificni problemi s kojima se ove porodice suocavaju
ukazuju nam na to da je organizovana pomo¢ porodici od strane
drustva i njenih institucija neophodna. Na osnovu publikovanih
istrazivanja kod nas i u svijetu moze se zakljuciti da je istrazivanje
utjecaja inkluzije na roditelje, kao i1 utjecaji roditelja na inkluziju,
privlacilo znatno manje paznje. Postoji uvjerenje da je porodica

prvi i najvazniji vaspitac i ucitelj djeteta. [z tog razloga veoma je
vazno uspostaviti kvalitetnu i kontinuiranu saradnju izmedu skole i
porodica djece s posebnim potrebama. Ukoliko se interesi, prioriteti
i brige porodica nalaze u sredi$tu programa namijenjenih djeci s
posebnim potrebama, njihovi roditelji ¢e razviti ¢vrSée veze s
odgojno-obrazovnim institucijama i postat ¢e partneri u smisljanju i
primjeni edukacije i socijalizacije koja je usmjerena na njihovo
dijete (Mesali¢ i sar., 2004). Porodice djece s posebnim potrebama
obi¢no pretjerano i svakodnevno strepe u vezi s uspjeSnoscu svoje
djece. 1z tog razloga korisno je da im se redovno prenose svi mali
koraci koje dijete ¢ini ka uspjehu. Za roditelje koji imaju dijete s
posebnim potrebama veoma je korisno da se susrecu i razgovaraju s
drugim roditeljima djece s posebnim potrebama. Na ovaj nacin
roditelji djece s posebnim potrebama imaju priliku da razmjenjuju
informacije, daju i primaju emocionalnu podrsku i timski rade na
zajedni¢kim problemima (Sakoti¢ i sar., 2009). Kod nekih roditelja
je prisutan strah da ¢e njihovo dijete imitirati neprikladna
ponasanja djece s posebnim potrebama. Nasuprot ovome, roditelji
ostale djece bi mogli ovaj problem posmatrati s pozitivne strane.
Upoznajuéi razlic¢ite probleme pojedine djece i njihovih porodica,
ostala djeca i1 njihovi roditelji mogu postati fleksibilniji prema
razlikama koje postoje medu ljudima i spremniji da te razlike
prihvataju. Ostala djeca u inkluzivnim programima mogu postati
spremnija da pomognu djeci s posebnim potrebama i osjetljivija na
njihove probleme (Mesali¢ 1 sar., 2008). Hrnjica (1997) istice da
dijete koje ima razvojne teskoce pred roditelje postavlja zahtjeve
¢ije zadovoljenje najcesce prevazilazi njihove stvarne mogucnosti.
Za rjeSavanje svih problema koji se javljaju kod djece roditeljima je
potrebna pomo¢. Skola ima ulogu da saraduje s roditeljima u
donosenju zajednickih odluka koje su u interesu djeteta. Roditelji
moraju da uspostave partnerski odnos sa svim stru¢njacima koji
rade s njihovim djetetom. Ukoliko neki od odnosa nisu
uspostavljeni kako treba, dolazi do krize i diskontinuiteta razvojnog
procesa djeteta. Istrazivanja o stavovima roditelja prema
integraciji-inkluziji u Bosni i Hercegovini ispitivali su: Ilickovié,
M. (1999), Mesali¢ i sar. (2002), Megali¢, S. (2005), Hatibovi¢
(2003), Vukajlovi¢ (2004). Ova istrazivanja ukazuju da su roditelji
ucenika koji imaju teskoée veoma zainteresirani za njihovo
ukljucivanje u redovne Skole. Jedan broj roditelja ucenika bez
teskoc¢a ima izvjestan otpor prema zajedni¢kom Skolovanju, i to
uglavnom zbog predrasuda ili zbog toga Sto misle da ¢e njihova

djeca biti oSte¢ena kroz realizaciju programa i vedeg angazmana
nastavnika prema uéenicima s teSkocama.

2. Ciljevi rada

Ciljevi rada su utvrditi stavove roditelja na regiji Zenice
prema odgojno-obrazovnoj inkluziji. Stoga su proizasli i posebni
ciljevi:

— Utvrditi da li se razlikuju stavovi roditelja prema odgojno-

obrazovnoj inkluziji u odnosu na to je li roditelj djeteta sa
ili djeteta bez posebnih potreba.

— Utvrditi postoje li razlike u stavovima roditelja prema

odgojno-obrazovnoj inkluziji u odnosu na spol.

3. Hipoteze

— Pretpostavljamo da roditelji djece s posebnim potrebama
imaju pozitivnije stavove prema inkluziji od roditelja
djece bez posebnih potreba .

— Pretpostavljamo da roditelji zenskog spola pokazuju vise
nade u pronalazenje osoba koje ¢e im pomoéi u odgoju
djece od roditelja muskog spola.

4. Metode istrazivanja

4.1. IstraZivanja o nekim svojstvima uzoraka

U istrazivanju je sudjelovalo 236 roditelja oba spola. Od
navedenog ukupnog broja roditelja formirana su dva poduzorka: 22
roditelja ucenika s posebnim potrebama i 214 roditelja ucenika bez
posebnih potreba

4.2. Mjerni instrumenti i varijable

Za potrebe ispitivanja stavova roditelja prema inkluziji
vlastitog djeteta primijenjen je Inventar stavova roditelja o
integraciji u¢enika s posebnim potrebama u redovne osnovne skole
(Mesali¢, Ibrali¢, 1998). Pored op¢ih podataka o ispitaniku
sadrzanih u pet varijabli: ime i prezime roditelja, Sifra ispitanika,
ime i prezime djeteta, vrsta i stepen teSkoée u razvoju (iz
certifikata) 1 datum ispitivanja, ima i trideset varijabli koje se
odnose na stavove roditelja prema integraciji, a dati su u formi
tvrdnji. Roditelji su se odlucili za jednu od ponudenih kategorija

odgovora: ,slazem se®, ,,neodlu¢no* i ,,ne slazem se*. U jednom
broju odgovora stavovi su dati u inverziji, a to su varijable: 2, 3, 4,
5,6,7,8,10,12,17119, o ¢emu se vodilo ra¢una pri vrjednovanju
stavova i ukupnoj statistickoj obradi rezultata. Dato je i kratko
uputstvo roditeljima, kao i1 zahvala za saradnju. Roditelji su
ucestvovali u ovom ispitivanju na direktan i indirektan nacin.
Putem upitnika iznijeli su svoje stavove prema odgojno-obrazovnoj
inkluziji, bilo da su ispunjavali upitnike na licu mjesta u prisustvu
ispitivaca ili su donosili ispunjene upitnike razrednim uciteljima.

5. Metode obrade podataka

Razlike u varijablama izmedu stavova roditelja testirane su
ANOVA F-testom. Statisticka obrada podataka obuhvata
izraCunavanje mjera centralne tendencije (osnovna statistika), a
znacajnost razlika izmedu aritmetickih sredina. Utvrdene su
statistiCcki znaCajne razlike izmedu kategorija roditelja (onih koji
imaju i onih koji nemaju djecu s posebnim potrebama) te prema
spolu. Deskriptivnom metodom opisani su stavovi roditelja prema
inkluziji u svim varijablama ispitivanih stavova roditelja koje su
pokazivale statisticki znacajne razlike u odnosu na spol i kategoriju
(roditelj djeteta s i bez posebnih potreba djeteta).

6. Rezultati i diskusija

6. 1. Statisticki pokazatelji za stavove roditelja

Ispitanici muskog spola u statisticki znacajno vecoj mjeri
izjavljuju da roditelji djeteta s posebnim potrebama tesko nalaze
prijatelje koji ¢e im pomo¢i u odgoju djece od ispitanika Zzenskog
spola. To potvrduju i rezultati ANOVA F-testa, za varijablu spol,
gdje je F =-8,527, p = 0,004 (tabela 1).

Tabela 1. ANOVA 1: Varijable na kojima je utvrdeno postojanje
statisticki znacajnih razlika u odnosu na spol roditelja

Varijable Spol Aritm. [Standardna
nastavnika| N |sredina| devijacija | F | Sig.

Roditelji djeteta s posebnim|muski 117(1,871810,90533 |8,527|0,004

potrebama  tesko  mnalaze|zencki  [119]1,5630(0,70877
prijatelje koji ¢e im pomoéi u
odgoju Total 2361,71610,82508

Rezultati prema svakoj od varijabli za koje je utvrdeno da
postoji statisticki znacajna razlika u stavovima izmedu roditelja
ucenika sa i bez posebnih potreba predstavljeni su u tabeli 2.
Daljom analizom varijabli konstatujemo da:

roditelji uenika bez posebnih potreba smatraju da veéina
ucenika vrijeda i ponizava dijete s posebnim potrebama u
statisticki znacajno (F = 8,232, sig. = 0,004) vecoj mjeri
nego roditelji u¢enika s posebnim potrebama.

roditelji ucenika bez posebnih potreba smatraju da ucenici
s posebnim potrebama negativno utjecu na razvoj ostalih
ucenika u statisticki znacajno (F = 4,695, sig. = 0,031)
veco] mjeri nego roditelji ucenika s posebnim potrebama.
roditelji ucenika s posebnim potrebama smatraju da se
djeca s posebnim potrebama bez tude pomoéi tesko
ukljucuju u drustvo u statisticki znacajno (F = 11,704, sig.
= 0,001) ve¢oj mjeri nego roditelji ucenika bez posebnih
potreba.

roditelji ucenika bez posebnih potreba insistiraju da
redovne Skole moraju primati svu djecu s posebnim
potrebama u statisticki znacajno (F = 4,205, sig. = 0,041)
vecoj mjeri nego roditelji u¢enika s posebnim potrebama.
roditelji ucenika s posebnim potrebama smatraju da treba
dati podrsku humanitarnim organizacijama koje pomazu
porodice djece s posebnim potrebama u statisticki
znacajno (F = 4,095, sig. = 0,044) vecoj mjeri nego
roditelji uenika bez posebnih potreba.

roditelji ucenika s posebnim potrebama smatraju da u
budzetu treba predvidjeti viSe sredstava za Skolovanje
djece s posebnim potrebama u statisticki znacajno F =
6,226, sig. = 0,013) vecoj mjeri nego roditelji ucenika bez
posebnih potreba.

roditelji u¢enika s posebnim potrebama smatraju da svako
moze imati dijete s posebnim potrebama i da zato treba
viSe razumijevanja i pomo¢i u statisticki znacajno (F =
10,104, sig. = 0,002) vecoj mjeri nego roditelji ucenika
bez posebnih potreba.

Tabela 2. Rezultati ANOVE za ispitivanje razlike izmedu kategorija
uzorka u odnosu na to jesu li roditelji koji imaju ili nemaju dijete s
posebnim potrebama

ANOVA za Roditelj ucenika sa ili Aritm. [Standardna
varijable bez posebnih potreba | N [sredina| devijacija | F | Sig.
Vedina ucenika iz Roditelj ucenika sa ili|214(1,8178(0,85000 |8,232 {0,004
redovnih Skola bez posebnih potreba
vrijedaiponizava |Roditelj ucenika sa ili|22 2,3636(0,84771
visnjake s posebnim |, posebnih potreba
potrebama
Total 236|1,868610,86277
Ucenici s posebnim  |Roditelj ucenika bez(214]2,5607(0,68762 4,695 (0,031
potrebama negativno |posebnih potreba
ugjeCu narazvoj i IRoditelj  ucenika  s[22 [2,2273]0,68534
ponasanje ostalih posebnim potrebama
ucéenika
Total 236/2,529710,69280
Djeca s posebnim Roditelj ucenika bez(214(1,322410,62330 11,704(0,001
potrebama bez tude |posebnih potreba
pomoci teSko se Roditelj  ucenika 5|22 |1,8182]0,85280
ukljucuju u drustvo |, \sebnim potrebama
Total 236|1,3686(0,66181
Redovne skole Roditelj ucenika bez|214|1,8551(0,78276 4,205 (0,041
moraju primati svu  [posebnih potreba
djecus posebnim IR ditelj  ucenika |22 |1,5000[0,67259
potrebama posebnim potrebama
Total 236/1,8220(0,77878
Treba dati podrsku  |Roditelj ucenika bez{214(1,0467(0,27004 |4,095 0,044
humanitarnim posebnih potreba
organizacijama koje |Roditelj  ucenika 5|22 [1,1818(0,50108
gomazu por %d{ce posebnim potrebama
ece s posebnim
ootrcbuma Total 236/1,0593{0.30014
U budZetu treba Roditelj ucenika bez(214]1,0794]0,33321 6,226 0,013
predvidjeti vise posebnih potreba
sredstava za Roditelj  ucenika |22 [1,2727]0,45584
skolol)vgnle d|tecE S |posebnim potrebama
osebnim potrebama
P P Total 236(1,0975 [0,34982
Svako moze imati Roditelj ucenika bez|214|1,0000{0,00000 |10,104|0,002
dijete s posebnim posebnih potreba
potrebamaizato  IRoditelj utenika 5|22 [1,0455(0,21320
trebavise posebnim potrebama
razumijevanja i
vomodt Total 236|1,0042{0,06509

